
S C R I P T A

Numéro Scripta :  4888

Auteur(s) : Roger Langlois, de Fontaine-la-Verte [particulier]

Bénéficiaire(s) : Pont-de-l’Arche, Notre-Dame de Bonport (abbaye)

Genre d'acte : charte

Authenticité : non suspect

Datation : 1257, mars

Lieu d'émission : Venables

Action juridique : donation

Langue du texte :  latin

Analyse
Roger Langlois et Ermeline, sa femme, donnent aux religieux de Bonport 2 sous de rente à Venables.

Tableau de la tradition

Éditions principales

a.   Andrieux  Jules, Cartulaire de l’abbaye royale de Notre-Dame de Bon-Port de l’ordre de Cîteaux au diocèse
d’Évreux, Évreux, Hérissey, 1862, n° CCXIV, p. 216.

Texte établi d’après a

Notum sit omnibus, presentibus et futuris, quod ego Rogerus Anglicus de Fontenevart, de Parrochia de Venables,
et Ermelina, uxor mea, dedimus et concessimus Deo et Ecclesie Beate Marie de Bono Portu et monachis ibidem
Deo servientibus, in puram et perpetuam elemosinam, pro salute animarum nostrarum, duos solidos annui redditus,
monete currentis, percipiendos, singulis annis, ad festum Omnium Sanctorum, sitos super tenementa nostra :
videlicet duodecim denarios super campum Tigier, et alios duodecim denarios super vineam de Albis Montibus de
Venables ; tenendos et habendos dictis religiosis bene, pacifice et quiete, absque ulla contradictione de cetero nostri
vel heredum nostrorum. Et licebit dictis religiosis super dictum campum Tigier et dictam vineam suam plenariam
exercere justiciam, nisi dictus redditus ad dictum terminum fuerit eisdem integre persolutus, et poterunt de predicto
redditu suam omnino facere voluntatem. Insuper dedimus et concessimus dictis religiosis, post decessum nostrum,
omnia bona nostra mobilia ubicumque inventa fuerint, ita tamen ut qui prior nostrum ingressus fuerit viam universe
carnis, dicti religiosi percipient medietatem dictorum bonorum nostrorum, et alter aliam medietatem retinebit. Dicti
vero religiosi nos in fratres et familiares receperunt, quia aput eos sepulturas nostras elegimus et participationem
spiritualium bonorum, que fiunt in domo ipsorum, tam ad vitam quam ad mortem, postulamus. Quod ut firmum et
stabile permaneat in futurum, presentem cartam sigillorum nostrorum munimine roboravimus.
Actum aput Venables, in plena parrochia, anno Domini Mº CCº Lº sexto, mense martii.


